
	Ուսումնասիրելով ՀՀ կառավարության որոշման նախագիծը՝ առաջարկում ենք նախագծի՝
1) 1-ին կետում նշել ընթացակարգի ծածկագիրը, ինչպես նաև ճշտել ընթացակարգի հայտարարման ամսաթիվը՝ նշելով 24/11/2021թ.
2) 2-րդ կետում՝
- բաց մրցույթի բառերից առաջ նշել ձեռքբերվելիք աշխատանքի անվանումը. 








3) նշել, որ սահմանված առավելագույն արժեքը վերաբերում է մեկ տարվա  սպասարկման աշխատանքներին կամ աշխատանքների կատարման արժեքը սահմանել կոնկրետ ժամանակահատվածի համար (ամիս կամ տարի): Միաժամանակ նախատեսել կարգավորում մրցույթի արդյունքում կնքվելիք պայմանագրի ուժի մեջ մտնելու և դրանով պայմանավորված մեկ անձից գնման ձևով կնքված պայմանագրի գործողության ժամկետի դադարեցման վերաբերյալ. 
4)  բացահայտել 2022թ. ընթացքում մրցույթի կազմակերպման ժամկետը.



Միաժամանակ, նկատի ունենալով, որ նախագծի 4-րդ կետով հետադարձ ուժ է տրվում 2022 թվականի հունվարի 1-ից ծագած հարաբերությունների նկատմամբ, անհրաժեշտ ենք համարում նշել, որ ՀՀ վարչապետի 02/03/2022թ. թիվ 02/10.39/6541-2022 հանձնարարականի համաձայն՝ սույն թվականի ապրիլի 1-ից սկսած նմանատիպ նախագծերն ընթացքավորվելու և ներառվելու են նախարարական կոմիտեների օրակարգերում միայն վարչապետի հետ նախագիծը նախապես համաձայնեցնելու դեպքում:
	1. Ընդունվել է:
Առաջարկվող փոփոխությունները կատարվել են։ 




2. Ընդունվել է։
Նախագծի 2-րդ կետը խմբագրվել է, իսկ նախագծի 3-րդ կետը  լրացվել  է 2-րդ ենթակետով, որտեղ սահմանվել է բաց մրցույթի արդյունքում ձեռքբերվելիք աշխատանքի անվանումը և մեկ անձից գնման ընթացակարգով կնքվելիք Դիլիջանի թունելի սպասարկման աշխատանքների գնման պայմանագրի գործողության ժամկետը: 

3. Ընդունվել է : 
Նախագծի 2-րդ կետում լրացվել են «մեկ տարվա սպասարկման արժեք» բառերը, իսկ նախագծի 3-րդ կետը լրացվել է 2-րդ ենթակետով:  







4. Ընդունվել է :
Նախագծի 3-րդ կետը լրացվել է 3-րդ ենթակետով: 


5. Ընդունվել է:
Նախագիծն առաջարկվող խմբագրությամբ կներառվի համապատասխան նախարարական  կոմիտեի նիստի օրակարգում՝ միայն ՀՀ վարչապետի 02/03/2022թ. թիվ 02/10.39/6541-2022 հանձնարարականի կատարումն ապահովելու դեպքում:




	ՀՀ արդարադատության նախարարություն
	20.04.2022թ.

	
	N 01/27.0.01/17162-2022

	«Գնման ընթացակարգը չկայացած հայտարարելու և մեկ անձից գնման ընթացակարգով գնման գործընթաց կազմակերպելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է 2021 թվականի նոյեմբերի 17-ին կազմակերպված՝ Հայաստանի Հանրապետության միջպետական և հանրապետական նշանակության ավտոմոբիլային ճանապարհների վրա գտնվող առանձին պահպանման հանձնվող թունելների պահպանման աշխատանքների ձեռքբերման նպատակով  հայտարարված հրատապ բաց մրցույթ գնման ձևով գնման ընթացակարգը 1-ին չափաբաժնի մասով չկայացած հայտարարել՝ տվյալ տեխնիկական բնութագրով գնման առարկայի գնման պահանջի գոյությունը դադարելու հիմքով:
[bookmark: _Hlk99468800]Նախագծի 2-րդ կետով նախատեսվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը՝ մինչև բաց մրցույթի արդյունքում հաղթող ճանաչված մասնակցի հետ համապատասխան գնման պայմանագրի կնքումը Մ-4, Երևան Սևան Իջևան – Ադրբեջանի Հանրապետության սահման միջպետական նշանակության ավտոճանապարհի կմ80+920 վրա գտնվող Դիլիջանի թունելի պահպանման աշխատանքները ձեռք բերել «Ճանապարհ» սահմանափակ պատասխանատվությամբ ընկերությունից՝ առավելագույնը 59 999 999 ՀՀ դրամ ընդհանուր արժողությամբ՝ «Գնումների մասին» օրենքի 23-րդ հոդվածի 1-ին մասի 2-րդ կետի հիման վրա մեկ անձից գնում կատարելու ընթացակարգով:
Նախագծին կից ներկայացված հիմնավորման (այսուհետ՝ Հիմնավորում) համաձայն՝ ՀՀ ընդհանուր օգտագործման ավտոմոբիլային ճանապարհների վրա գտնվող, առանձին պահպանման հանձնվող թունելների, այդ թվում Դիլիջանի թունելի պահպանման աշխատանքների ձեռքբերման նպատակով 24.11.2021թ. ղեկավարվելով «Գնումների մասին» օրենքի 15-րդ հոդվածի 6-րդ մասի պահանջներով հայտարվել է հրատապ բաց մրցույթ (գնման գործընթացի ծածկագիր` ՃԴ-ՀԲՄԱՇՁԲ-2022/3Ս, 3 չափաբաժին):
Դիլիջանի թունելի պահպանման աշխատանքների իրականացման համար հայտ ներկայացված մասնակիցներից նվազագույն գին առաջարկել է «Ճանապարհ» ՍՊԸ-ն՝ ընդհանուրը  59 999 999 ՀՀ դրամ, և նշված չափաբաժնի մասով ճանաչվել է հաղթող մասնակից:
Սակայն գնման ընթացակարգը բողոքարկվել է, ինչի արդյունքում գնման ընթացակարգի 1-ին չափաբաժնի մասով մինչօրս պայմանագիր չի կնքվել։
Բացի վերոգրյալը, հիմնավորմամբ նշվում է նաև, որ Դիլիջանի թունելը հանդիսանում է ռազմավարական նշանակության օբյեկտ, գտնում է Մ- 4 Երևան - Սևան - Իջևան – Ադրբեջանի Հանրապետության սահման միջպետական նշանակության ավտոճանապարհի կմ80+920 հատվածի վրա և միջպետական փոխադրումների միակ ճանապարհն է, ուստի անհրաժեշտ է ապահովել տվյալ կառույցի անխափան, անվտանգ շուրջօրյա աշխատանքը, հակառակ դեպքում կարող է խաթարվել ողջ երթևեկությունը՝ ստեղծելով վթարավտանգ իրավիճակներ։ 
Նշված բացասական հետևանքները կանխելու նպատակով ՃԴ-ՀԲՄԱՇՁԲ-2022/3Ս ծածկագրով գնման ընթացակարգի 1-ին չափաբաժնի մասով հաղթող ճանաչված  «Ճանապարհ» սահմանափակ պատասխանատվությամբ ընկերությունը 2022 թվականի հունվարի-ից իրականացրել է Դիլիջանի թունելի սպասարկումը։
Նշված Ընկերությանն առաջարկվել է նաև շարունակել իրականացնել թունելի պահպանման աշխատանքների իրականացումը՝ մինչև վերանայված տեխնիկական առաջադրանքով  նոր մրցույթի արդյունքում հաղթող ճանաչված մասնակցի հետ գնման պայմանագրի կնքումը։ Ընկերությունը համաձայնել  է իրականացնել Դիլիջանի թունելի պահպանման աշխատանքների իրականացումն՝ առավելագույնը  59 999 999 ՀՀ դրամով:
Վերոգրյալից կարելի է փաստել, որ 2021 թվականի նոյեմբերի 24-ին կազմակերպված հրատապ բաց մրցույթով գնման ձևով գնման ընթացակարգի բողոքարկման արյդունքում գնման ընթացակարգի 1-ին չափաբաժնի մասով մինչ օրս պայմանագիր չի կնքվել, սակայն, ըստ էության, գնման պահանջի գոյությունը չի դադարել, քանի որ 2021 թ. դեկտեմբերի 31-ին ավարտվել է Դիլիջանի թունելի պահպանման աշխատանքների կատարման գնման պայմանագրի գործողության ժամկետը, իսկ ճանապարհային մարմինը պարտավոր է ապահովել տրանսպորտային օբյեկտների, այդ թվում՝ թունելների շարունակական պահպանումը: Ավելին, հիշյալ գնումը Նախագծի 2-րդ կետով նախատեսվում է իրականացնել «Ճանապարհ» ՍՊԸ-ից մեկ անձից գնման ընթացակարգով:
Հաշվի առնելով վերոգրյալը, ինչպես նաև նկատի ունենալով, որ «Գնումների մասին» օրենքի 37-րդ հոդվածի 1-ին մասի 4-րդ կետով, որպես գնման ընթացակարգը չկայացած հայտարարելու առանձին հիմք, սահմանված է նաև այն դեպքը, երբ պայմանագիր չի կնքվում՝ գտնում ենք, որ Նախագծի 1-ին կետով նախատեսվող կարգավորումն անհրաժեշտ է վերանայել, քանի որ տվյալ պարագայում՝ հիշյալ գնման ընթացակարգը չկայացած հայտարարելու հիմք է հանդիսանում, ոչ թե գնման պահանջի գոյության դադարումը այլ այն հանգամանքը, որ գնման ընթացակարգից բխող պայմանագիրը չի կնքվել:
Միևնույն ժամանակ Նախագծի 4-րդ կետի համաձայն՝ Նախագծի 2-րդ կետի պահանջները տարածվում են 2022 թվականի հունվարի 1-ից ծագած հարաբերությունների վրա:
 Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 58-րդ կետի համաձայն՝ եթե գնման ընթացակարգի արդյունքում պայմանագիր չի կնքվում, ապա այդ ընթացակարգը չկայացած է հայտարարվում, և օրենքով սահմանված կարգով կազմակերպվում է գնման նոր ընթացակարգ:
Հաշվի առնելով վերոգրյալը և նկատի ունենալով, որ Նախագծի 2-րդ կետով նախատեսվում է Դիլիջան թունելի պահպանման աշխատանքների ձեռքբերումն իրականացնել մեկ անձին գնման նոր ընթացակարգի ձևով՝ գտնում ենք, որ Նախագծի 4-րդ կետը, որով նախատեսվում է նոր կազմակերպվող գնման ընթացակարգի դրույթներին տալ հետադարձ ուժ, խնդրահարույց է:
	 Ընդունվել է մասնակի:
Նախագծի հիմնավորումը լրամշակվել է։ Մասնավորապես պարզաբանվել է, որ ՃԴ-ՀԲՄԱՇՁԲ-2022/3Ս ծածկագրով գնման ընթացակարգը չկայացած հայտարարելու անհրաժեշտությունը պայմանավորված է նրանով, որ գնման  գործընթացի կազմակերպման ընթացքում, մինչև  ընտրված մասնակցի հետ պայմանագրի կնքումը, հրավերով նախատեսված պայմաններով, մասնավորապես աշխատանքի կատարման ժամկետի մասով նախատեսված պայմանով Դիլիջանի թունելի պահպանման աշխատանքների գնման պահանջի գոյությունը դադարել է, ինչի արդյունքում պատվիրատուի մոտ վերացել է ՃԴ-ՀԲՄԱՇՁԲ-2022/3Ս ծածկագրով գնման ընթացակարգի շրջանակներում  նախատեսված առաջադրանքով Դիլիջանի թունելի պահպանման աշխատանքների պայմանագիր կնքելու կարիքը: 
Ինչ վերաբերում է հետադարձության դրույթին, ապա հաշվի առնելով, որ ՃԴ-ՀԲՄԱՇՁԲ-2022/3Ս ծածկագրով գնման ընթացակարգի հաղթող մասնակիցը՝ «Ճանապարհ» ՍՊԸ, առանց պայմանագիր կնքելու, 01․01․2022թ-ից սեփական միջոցներով իրականացրել է Դիլիջանի թունելի սպասարկումը, ապահովելով անխափան երթևեկություն, ուստի ընկերության ծախսերը հատուցելու նպատակով առաջարկվում է սահմանել հետադարձություն, ինչը հնարավորություն կտա ապահովել ընկերության շահերի պաշտպանությունը,   ստեղծելով բարենպաստ պայմաններ Դիլիջանի թունելի պահպանման աշխատանքներն անխափան շարունակելու համար:
Միաժամանակ՝ Նախագիծն առաջարկվող խմբագրությամբ կներառվի համապատասխան նախարարական  կոմիտեի նիստի օրակարգում՝ միայն ՀՀ վարչապետի 02/03/2022թ. թիվ 02/10.39/6541-2022 հանձնարարականի կատարումն ապահովելու դեպքում:




	ՀՀ արդարադատության նախարարություն 
	01/27.0.01/20040-2022

	
	06․05․2022թ․

	«Գնման ընթացակարգը չկայացած հայտարարելու և մեկ անձից գնման ընթացակարգով գնման գործընթաց կազմակերպելու թույլտվություն տալու մասին» Հայաստանի Հանրապետության կառավարության որոշման լրամշակված նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծի 2-րդ կետով նախատեսվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը՝ Մ-4, Երևան - Սևան - Իջևան – Ադրբեջանի Հանրապետության սահման միջպետական նշանակության ավտոճանապարհի կմ80+920 հատվածի վրա գտնվող Դիլիջանի թունելի պահպանման աշխատանքները ձեռք բերել «Ճանապարհ» սահմանափակ պատասխանատվությամբ ընկերությունից՝ առավելագույնը  59 999 999 ՀՀ դրամ ընդհանուր արժողությամբ (մեկ տարվա առավելագույն սպասարկման արժեք, ներառյալ ԱԱՀ) ՝ «Գնումների մասին» օրենքի 23-րդ հոդվածի 1-ին մասի 2-րդ կետի հիման վրա մեկ անձից գնում կատարելու ընթացակարգով:
Նախագծի 4-րդ կետով նախատեսվում է Նախագծի 2-րդ կետով նախատեսվող հիշյալ կարգավորմանը տալ հետադարձ ուժ, մասնավորապես՝ առաջարկվում է սահմանել, որ Նախագծի 2-րդ կետի պահանջները տարածվում են 01.01.2022թ. ծագած հարաբերությունների վրա:
	Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 58-րդ կետի համաձայն՝ եթե գնման ընթացակարգի արդյունքում պայմանագիր չի կնքվում, ապա այդ ընթացակարգը չկայացած է հայտարարվում, և օրենքով սահմանված կարգով կազմակերպվում է գնման նոր ընթացակարգ:
Հաշվի առնելով վերոգրյալը և նկատի ունենալով, որ Նախագծի 2-րդ կետով նախատեսվում է Դիլիջան թունելի պահպանման աշխատանքների ձեռքբերումն իրականացնել մեկ անձին գնման նոր ընթացակարգի ձևով՝ գտնում ենք, որ Նախագծի 4-րդ կետը, որով նախատեսվում է նոր կազմակերպվող գնման ընթացակարգի դրույթներին հետադարձ ուժ տալը խնդրահարույց է և ունի լրացուցիչ հիմնավորման կարիք, քանի որ «Ճանապարհ» ՍՊԸ-ից մեկ անձից գնման ընթացակարգով համապատասխան աշխատանքները նախատեսվում է ձեռք բերել Նախագծի ուժի մեջ մտնելուց միայն: 
Միևնույն ժամանակ՝ Նախագծի նախաբանում «3-րդ» բառից հետո անհրաժեշտ է լրացնել «կետով» բառը, իսկ «կետերով» բառն անհրաժեշտ է փոխարինել «կետով» բառով:

	Ընդունվել է մասնակի։ 
Նախագծով սահմանված՝ մեկ անձից գնման գործընթացի արդյունքում կնքված պայմանագրի նկատմամբ  հետադարձության անհրաժեշտությունը պայմանավոված է հետևյալ հանգամանքներով՝ 
Դիլիջանի թունելը գտնվում է Մ 4,Երևան- Սևան- Իջևան– Ադրբեջանի Հանրապետության սահման միջպետական նշանակության ավտոճանապարհի կմ80+920 հատվածի վրա, որը միջպետական փոխադրումների միակ ճանապարհն է։ Նշվածով պայմանավորված՝  անհրաժեշտ է ապահովել տվյալ օբյեկտի շարունակական, անխափան, անվտանգ շուրջօրյա աշխատանքը, հակառակ դեպքում կարող է խաթարվել ողջ երթևեկությունը՝ ստեղծելով վթարավտանգ իրավիճակներ, առաջացնելով տնտեսեկան, սոցիալական բացասական հետևանքներ։
Նշված բացասական հետևանքները կանխելու նպատակով, հաշվի առնելով, որ 31․12․2021թ․ ավարտվել էր Դիլիջանի թունելի պահպանման աշխատանքների կատարման գնման պայմանագրի գործողության ժամկետը և անհրաժեշտ էր ապահովել թունելի պահպանության անընդհատությունը, ուստի ՃԴ-ՀԲՄԱՇՁԲ-2022/3Ս ծածկագրով գնման ընթացակարգի 1-ին չափաբաժնի՝ Դիլիջանի թունելի պահպանման աշխատանքների իրականացման մասով հաղթող ճանաչված «Ճանապարհ» ՍՊԸ 01․01․2022թ-ից սեփական միջոցներով կատարել է  Դիլիջանի թունելի սպասարկումը, ապահովելով թունելի օդափոխությունը, լուսավորությունը, ջրահեռացման, ինչպես նաև թունելների բնականոն կենսագործունեությունն ապահովող այլ տարրերի պահպանումը։
Նշվածով պայմանավորված՝ ընկերության կատարված աշխատանքի համար վճարելու և աշխատանքների բնականոն ընթացքը ապահովելու նպատակով անհրաժեշտ է մեկ անձից գնման գործընթացի արդյունքում կնքված պայմանագրի նկատմամբ  սահմանել հետադարձություն։
Միաժամանակ նախագծի նախաբանում առաջարկվող փոփոխությունները կատարվել են։ 





